
(...)

Testament de anth(oin)e lasalle
boucher de villemur

Au nom de dieu soyt amen scaichent tous p(resa)ntz
et advenir que ce jourd huy treziesme du moys
de septembre mil vc septante huict en
villemur et dans la maison et( )habita(ti)on du
testate(ur) bas nomme au diocese de mo(n)tauban
et( )seneschaucee de th(ou)l(ous)e regnant tres( )c(h)restien 
prince henry par la grace de dieu roy de france 

et( )de pologne en personnes de moy not(aire) soubz(sig)ne et
presans les tesmoingz bas nommes estably en
[per]sonne anth(oin)e lasalle boucher dud(it) villemur lequel 
gisant dans son lict en une chanbre de dehault
et devant la rue de lad(ite) maison detenu d aulcune
maladie corporelle toutesfois bien voyant ouyssant
parlant cognoissant et estant en ses bons sens
et [par]faicte memoyre [con]siderant qu( )il n( )y a rien
plus certain que la mort ni chose plus
incertaine que l( )heure d( )icelle a ceste cause
de son bon gre a faict et ordonne son testament
nuncupatif et derniere volunte en la forme et
maniere suyvans en premier lieu led(it)
anth(oin)e (la)salle testate(ur) a donne et legue donne
et legue a anne la salle sa filhe legitime
et naturelle pour tout droict d( )institu(ti)on et de
hereditaire pourtion six razades de terre / a( )prendre 
assizes au( )lieu de fronton et terroir aux vergiers
la( )une et l( )autre est au pres de sa meterie
acquises de l( )une de rocques dict pecerre 
et l( )autre de jacmes deydou dict gasfet pour
desd(ites) deux pieces de terre f(air)e et disposer [par] lad(ite)
anne la salle a( )ses plaisirs et voluntes tant
a la vie que a la mort et avec cella l( )a
faicte et instituee son herictiere [par]ticuliere
et qu( )elle ne puysse rien plus demander en
ses biens et heredite a son h(eriti)er bas nomme
item a donne et legue donne et legue
led(it) anth(oin)e lasalle testate(ur) a cecelhe gontaude 

sa femme une maison qui a assize dans la presant
vile de villemur al pech rue de barrau confron(tant) avec
la maison de anth(oin)e grimal et maison de robert giollo
dict magre avec la rue avec le carreyron et



avec ses autres [con]fron(tations) pour de lad(ite) maison faire
et disposer [par] lad(ite) gontaude et en a ses plaisirs
et voluntes tant a la vie que a la mort et
ce en recompance des agreables service(s) que a receuz
d( )elle et qu( )il espere recepvoir item plus
donne et legue a lad(ite) gontaude sad(ite) femme
trois platz trois assietes trois escuelles
avec orelhe une juste (*) de demy pega (**) le tout
d( )estain deux toualhes / et ce autre la 
ung peyrolet tenant une denree decime
ou plus et ce po(u)r autre la somme de quarente
livres t(ournoi)z qu( )il a receue d( )elle en dedu(cti)on de
son douaire [par] les mains de berenguier gontaud
frere de lad(ite) gontaude laquelle somme il
veult estre rendue et payee tenue en compte
[par] lad(ite) gontaude sad(ite) femme sur la susd(ite)
maison a elle donnee et leguee [par] led(it) testate(ur)
et avec icelle maison et choses susd(ites) leguees
a( )icelle gontaude led(it) testate(ur) l( )a faicte et
instituee son herictiere [par]ticuliere et g(e)ne(ra)lle
ne puysse rien pl(u)s demander a son h(eriti)er
bas nomme item a volu et ordonne veult
et ordonne led(it) testate(ur) que au( )cas lad(ite) gontaude
seroyt en saincte et( )qu( )elle p le fruict qu( )elle
portera soyt male ou femelle soyt son h(eriti)er
g(e)n(er)al et universel de ses biens ^° item

^° et si led(it) postum ou postume venoyt a deceder que
sesd(its) biens reto(u)rnent aux plus [pro]chains en degre de
parentelle dud(it) lasalle testate(ur)

a donne et legue donne et legue led(it) testate(ur) a
rene lasalle son frere une eyminade de terre
assize aud(it) lieu de frontong et au( )devant de( )la
borde dud(it) testate(ur) [par] luy aquise de jehan nauze
pour de( )lad(ite) terre en f(air)e [par] led(it) rene a ses plaisirs
et voluntes et tant a la vye que a la mort
etet avec icelle l( )a faict et institue son h(eriti)er [par]ticullier
et qu( )il ne puysse rien plus demander a son
h(eriti)er bas nomme item a donne et legue
donne et legue led(it) lasalle testate(ur) a peyronne
lasalle sa s(o)eur femme de jehan solet teyssiere de
villemur la somme de six escux et deux
tiers d( )escu d(enie)r sol payable dans l( )an
apres le decez dud(it) testate(ur) d [par] son h(eriti)er bas
nommes et en tous et ch(ac)uns ses autres biens
meubles et immeubles noms droictz voix et actions
led(it) anth(oin)e lasalle testate(ur) a faict et( )institue
son h(eriti)er g(e)n(er)al et universel et l( )a nomme de
sa [pro]pre bouche anth(oin)e lasalle marchant
veyrier de villemur son pere pour desd(its)
biens et heredite f(air)e et disposer a ses
plaisirs et voluntes tant a la vie que
a la mort a la charge de payer les legatz

cy dessus faictz et de f(air)e acomplir le
[con]tenu au p(rese)ntz testamens et ce dessus led(it) 
lasalle testate(ur) a dict et declaire qu( )il
veult estre son d(erni)er testament nuncupatif

et derniere volunte cassans revocans et anullans
tous autres testamens codicilles ou donna(ti)ons si aulcunes y en
avoyt de faictz ou faictes excepte le p(rese)nt qu( )il
veult que vailhe et soyt valable par droict de
testament nuncupatif et s( )il ne valoyt ou pouvoyt
valoir par droict de testament nuncupatif veult
que valhe et soyt valable [par] droict de
codicille et s( )il ne pouvoyt valoyt ou pouvoyt
valoir [par] droict de codicille veult que valhe
et soyt valable [par] donna(ti)on faicte a( )cause de
mort et en la me(i)lheure forme qu( )il pourra
mieux et( )plus valoir requerant les tesmoingz
bas nommes et [par] luy recogneuz le(u)r en souvenir
et luy en porter bon et( )loyal tesmoniage de
verite et a moy not(aire) luy en retenir acte
et instrum(ent) ce qu( )ay faict en presances de
berenguier gontaud boucher gerauld paulhie
orphevre bernard jacques cordonier benoist
vayssier marchant de vill(emu)r jehan amilhau de sainct
urcisse martin gauserar de( )salvanhac
estienne terrail de( )verlhac ramond
vales de salvanhac jehan tailhefer george
guyolles de bondigoux et de moy jehan richard
not(aire) royal dud(it) villemur requis soubz(sig)ne

B. Vayssie          G. Paulie

                     Richard not(aire) r(o)yal

______________________________________________

(*) : Pot à vin.

(**) : la juste ou demi-péga pouvant peut-être représenter 
une contenance équivalent à 1,584 litres.


